
Mbawcaz ndaw doengh maj ndaej heuyauyau.Mbawcaz ndaw doengh maj ndaej heuyauyau.

Mbanj dou heuhguh Mbanj-bakrouq, laeng mbanj dou miz conghgamj he heuh Gamjsaeq, vihmaz heuhaen mingz neix ne? Ciuq vunzlauxgangj, congh gamj neix daj gizgyaeyawj bae couh lumj vuengzdaeqnaengh youq gwnz goengdienh nei,mizmbangj vunzlaux hix naeuz, conghgamj neix doenghbaez miz saeq youqgvaq, ndigah heuh Gamjsaeq.Lij iq seiz, gou dingqnyibouxlaux gangj, Cungguek moq ngamqlaebbaenz seiz, vunzlai saedceij giggungzhoj, mbouj miz ngaenzcienz,ndaem doenghgo mbouj miz ngaenzcawx bwnh, ndigah haujlai vunzmbanjbae ndaw gamj ra aeu haex vumzvauzma ndaem doenghgo, haujlai vunzyouq ndaw gamj raen miz doxgaiqciuhgeq ce roengzdaeuj, lumjbaenzduix、dawh、bat doenghgij doxgaiqneix, seizhaenx ranz gou lij ndaej aeuaen duix vava loegloeg ma ranz ne,hoeng gvaq nanz le, mbouj rox vit baegizlawz roxnaeuz hawj vaih lo,danghnaeuz louz daengz seizneix, aeubae gai ranz gou aiq ndaej haujlaicienz bw. Gangj daengz neix gou caidoenghbaez caen miz saeq youq gvaqbw. Congh gamj neix lij miz haujlaigoj yinx dem. Congh gamj neix caeuq

goengq bya heuh “bya iq” doxdoiqnaj, cienzgangj, miz coenz vah henaeuz:“Bya doiq bya sam fanh roekcien liengx, gamj doiq gamj gouj bakbetcib gim”! Naeuz dwg miz gim-ngaenz yo youq ndaw gamj. Bouxlauxciengzseiz gangj aen gojgaeq neix：Mizbouxgik mbanj wnq he, rox ndaw gamjmiz haujlai gimngaenz henjhwdhwd,de couh siengj caeg gimngaenzokdaeuj yungh. Baez daih’it de haeujndaw gamj bae, raen gim couh dawzokdaeuj, hoeng de byaij coh bakgamjseiz, yied byaij gij gimngaenz couhyied naek, de cijndaej vit bae di caiqbyaij, hoeng caj de byaij daengz bakgamj, gimngaenz hix vit bae liux lo. Deyied siengj yied mbouj fugheiq, couhsiengj ok aen banhfap he, daiq duzmeuz he daeuj, rieng duzmeuz cugrangh bauqrengh he, de bae daengzndaw gamj raen gimngaenz, couh dawzgimngaenz cug youq gwnz ndang duzmeuz, yienzhaeuh baez cit ranghbauqrengh, duzmeuz diuq coh bakgamj, hoeng caengz daengz sam yamq,congh gamj neix couh haep bakhwnjdaeuj lo, vunz caeuq meuz ngaizhaep youq ndaw gamj caez.Gou lij dingqnyi bouxlaux gangjgvaq, ndaw gamj miz duz maxgim、vaizgim、 gaeqgim daengj doenghduz

dem. Cienznaeuz, miz bi he, mbanjdou caezgya comz cienz cingj yahgimqbae ndaw gamj camsien, gouz muenghdoenghduz gim henjhwdhwd haenxbyaij okdaeuj, hawj mbanj dou baenzfouq baenz miz, doeklaeng camsienguh le caet hwnz caet ngoenz, miz duzmaxgim he byaij okdaeuj dahraix,yahgimq baez raen duz neix byaijokdaeuj, cax raeh baez baek gvaqbae,ngamq baek doiq gaiq daezmax, doekok di gim iqetet he, caezgya dawz digim neix bae vuenh ngaenz, ngamqgaeuq hawj cingj yahgimq caeuqngaenzgwn caet hwnz caet ngoenzhaenx.Bak congh gamj neix gig gvangq,miz saek 400 lai bingzfuengmij, youq

ndaej haujlai vunz. Lij iq seiz, goubaeznaengz bae langh vaiz, ciengzseizhaeuj ndaw gamj bae guhcaemz.Congh gamj neix mizmbangj vunzmbanj dou lij bae youq gvaq, youqndaw gamj ciengx vaiz、ciengx mou、ciengx gaeq caeuq bit, gvaq saedceij.Hoeng aenvih ndaw gamj mizngwzdoeg nonhaih lai, gyoengqde couhbuen daeuj gizdieg seizneix youqlo. Haeuj ndaw gamj dieg gyae’gyaebae miz diuz dah iq he caeuq haujlairin ronghlwenq haenx, ndeiyawjraixcaix. Danghnaeuz dawz conghgamj neix guhbaenz dieg guhcaemzyawjngonz, aiq miz haujlai bouxhekdaeuj yawj bw!

Loz Yizsiu saehgienh ginggvaqvangjloz、 densi、 bauqceij daengjmeizdij geij ngoenz seizgan senhconzbaudauj, gingdoengh cienz sevei,doeklaeng boh de Loz Wj boizlaexboiz gij cienz vangjyouj gien haenxdauq caez, saehcingz cij gietsat.Gaenh geij bi daeuj, vangjloz fazdazdaiq daeuj saenqsik bienhleih, hawjhaujlai saeh bingzciengz ginggvaqraemh bae raemh dauq, bienqbaenzdaihsaeh, ndaej daengz vunz simndeibangcoh caeuq sevei banggouq.Lumjbaenz gij saeh Gvangjsih“YangzLuzginh”, Nanzgingh dahnyez DungzYenzyenz baenzbingh daengj. Youqaen seizdaih nauhyied neix, cungjhawj gou siengj hwnj 11 bi gonq, bouxdoengzhag gou baenz bingh’aizcwng,siengj hwnj de caeuq vunzcaen de,gyoengqde baenzlawz giengiengzcaeuq bingh ciengj seizgan.Boux doengzhag gou heuhguhDahfeih, baknaek noixgangj. Dahfeihcaeuq gou caemh suzse, bingzciengzcawz hwnjdangz, de ceiq maij yawjsaw. Ngoenzhaenx caeuq gaxgonqdoxdoengz daengz seizgan yaek baehwnjdangz, Dahfeih naeuz de dungxinmbouj cwxcaih, daihgya nyinhnaeuzdwg saeh iq, bae yauyihyen couhndaej gaijgez, hix mbouj haeujsimgig lai. Yauyih hai geij ngoenz yw liux

de gwn roengzbae, hoeng bingh lijmbouj ndei, geij boux doengzhag couhbuenx de bae yihyen hung yawj bingh.Haemhhaenx mbouj dwg youqyinhyen dajcim haemh ndeu binghcouh ndei baenzneix genjdanh,ginggvaq gak cungj genjcaz, canghywduenqdingh dwg ndaw dungx miz foeg.Cienzsoujsuz daihgaiq dwg 8000 laimaenz. Dahfeih daj lajmbanj daeuj,ranz miz 5 boux vunz, cij baenghbohmeh guh hong reihnaz, daegnuengxdahnuengx bae guh honglingz aeu dingaenz daeuj ciengx ranz, saedceijgvaq ndaej gig gungzhoj, bae gizlawzlij miz ngaenz lw roengzdaeuj.Seizhaenx Dahfeih baenzlawzsiengj gou mbouj rox, gou cijgeiqndaej, de youq henz roen daej-nganga, muenghduenh dwk naeuz:
“Bae gizlawz aeu baenzlai cienz daeujyw bingh, haihag seiz daxboh gou hawjgou 500 maenz ngaenz daeuj hag-

dangz, cienzhag gou dwg yiengqyozyau daigvanj, daengz gou bizyezmiz hong guh le cijndaej boiz.”Bohmeh de rox le, bae caeuqgyoengq caencik ciq, gyoengqde baezdingq dwg Dahfeih baenzbingh, siengjdaengz daengx ranz cij miz bouxdaihhagseng ndeu, wnggai ciq dingaenz hawj ranz de, yienghneix cijcomz gaeuq cienz guh soujsuz. Aenvihroen gyae, soujsuz ngoenzhaenxranzvunz Dahfeih ganj daeuj mboujgib. de haeuj ndaw soujsuzsiz, suzselinghvaih 7 dahsau youq baihrog cajde. Daihgya cungj nyinhnaeuz cijaeuaen daeng loeg rog soujsuzsiz ronghle, ndang Dahfeih couh ndei lo,ndaej caeuq gyoengqraeuz caez baeyawj saw、hwnjdangz caeuq guhcaemzlo. Hoeng saehcingz mauhgvaq dousiengjsieng, gou baez daih’it mingz-beg maz dwg “gij saeh boihseiz

laebdaeb daeuj daengz”. Dahfeihmbouj ndaej ciuqseiz haeuj soujsuzsiz,aenvih youh caz ok de ndaej Rongzvabingh’aizcwng. Dou geij boux dwgvunzranz daibyauj, ndwn youq dangq-naj canghyw, moenghmangh dwk yawjmbaw saw duenqbingh yigen, ndawyihyen caemrwgrwg, hawj vunz rox-nyinh dwglau. Caezgya cungj mboujsaenq gij saeh neix dwg caen. Doubuenqngoenz gangj mbouj ok saekcoenz vah, naj bienq hausak, mwngzyawj gou, gou yawj mwngz, mbouj roxbaenzlawz guh.Doeklaeng Dahfeih rox cienz-soujsuz daihgaiq aeu 8 fanh lai maenz,couh genhciz dauq yozyau, mbouj guhsoujsuz lo. Gvaq geij ngoenz bohDahfeih daeuj daengz yozyau, doiqdou geij boux laebdaeb naeuz docih,couh mbouj caiq gangj vah dem lo. Denaj saepsat, ien diuz doek diuz citmbouj dingz. Yawj ok de youheiq gijbingh Dahfeih, hix mbouj roxbaenzlawz gaijgez 8 fanh lai maenzcienzsoujsuz. Gij saeh neix hawj aengyaranz bonjlaiz couh gungzhoj neixengqgya gunnanz. Dahfeih mboujdajsuenq yw bingh, de mbouj siengjnangq daengz bouxwnq, mbouj siengjgyanaek fudanh vunzcaen. De caeuqdaxboh de baema ranz lo.

